
Communications 2004-25-C 1  

     

ᑐᓴᕋᑦᓴᖅ 
 

ᓯᒡᒐᓕᐊᖅᑐᖅᑕᐃᓕᒪᓂᖅ 
 

ᐃᖃᓗᐃᑦ, ᓄᓇᕗᑦ (ᒪᐃ 31, 2004) – 5,000 ᖃᓂᒋᔮᓃᑦᑐᑦ ᐃᓕᓐᓂᐊᖅᑏᑦ ᐅᑭᐅᖅᑕᖅᑐᒥ 
ᐃᓚᐅᖃᑕᐅᓯᒪᔪᑦ ᓯᒡᒐᓕᐊᖅᑐᖅᑕᐃᓕᒪᓂᕐᒧᑦ, ᑲᑐᔾᔭᐅᓪᓗᓂ ᐃᓕᓐᓂᐊᕐᕕᓐᓂ ᑐᐹᑭᑐᓗᐊᖅᑕᐃᓕᒪᓂᕐᒧᑦ 
ᓄᖅᑲᕋᓱᐊᖅᑎᑦᓯᓂᕐᒧᑦ ᐱᓕᕆᐊᖅ ᐋᖅᑭᑦᓱᖅᑕᐅᓯᒪᔪᖅ ᒐᕙᒪᒃᑯᖏᓐᓄᑦ ᓄᓇᕗᒻᒥ, ᓄᓇᑦᓯᐊᕐᒥ ᐊᒻᒪᓗ ᔫᑳᓐᒥ. 
 
ᓯᒡᒐᓕᐊᖅᑐᖅᑕᐃᓕᒪᓂᖅ ᐱᕕᖃᖅᑎᓯᒍᑕᐅᓚᐅᖅᑐᖅ ᐃᓕᓐᓂᐊᖅᑎᓄᑦ ᑕᑯᓐᓇᖅᑎᑕᐅᓪᓗᑎᒃ 12-ᓂᒃ 
ᐱᐅᓂᖅᐹᓂᒃ ᑐᐹᑭᓕᕆᓂᕐᒧᑦ ᐃᓕᓐᓂᐊᖅᑎᑦᓯᒍᑎᐅᔪᓂᒃ ᑕᕐᕆᔭᓕᐊᖑᓯᒪᔪᓂᒃ ᓄᓇᕐᔪᐊᓕᒫᒥ. ᑕᕐᕆᔭᐃᑦ 
ᑐᓂᐅᖅᑲᖅᑕᐅᓚᐅᖅᑐᑦ ᑲᓇᑕᓕᒫᒥ ᓯᒡᒐᓕᐊᖅᑐᖅᑕᐃᓕᒪᓇᐅᑉ ᐱᓇᓱᐊᕈᓯᖓᓂ ᔭᓐᓄᐊᓕ, 2004-ᖑᑎᓪᓗᒍ. 
 
ᑐᕌᒐᖓ ᓯᒡᒐᓕᐊᖅᑐᖅᑕᐃᓕᒪᓂᐅᑉ "ᓇᖁᔭᓕᖅᑎᑦᓯᒐᓱᐊᓚᐅᓐᖏᑦᑐᑦ" ᐅᕝᕙᓗ ᑲᑉᐱᐊᓵᕆᓚᐅᓐᖏᑦᑐᑦ 
ᒪᒃᑯᑦᑐᓂᒃ, ᑭᓯᐊᓂ ᒪᒃᑯᑦᑐᓂᒃ ᐅᖃᐅᓯᖃᓕᖅᑎᑦᓯᒐᓱᐊᑐᐃᓐᓇᖅᑐᑦ ᑐᐹᑭᐅᑉ ᒥᑦᓵᓄᑦ, ᖃᓄᖅ 
ᓴᖅᑭᔮᖅᑎᑕᐅᓲᖑᒻᒪᖔᑕ ᐊᒻᒪᓗ ᖃᓄᖅ ᐊᑦᑐᐃᓂᕐᓗᓲᖑᒻᒪᖔᑕ ᑎᒥᑦᑎᓐᓄᑦ. 
 
ᐃᓕᓐᓂᐊᖅᑏᑦ ᐃᓕᓐᓂᐊᕐᓂᓖᑦ 6-ᒥᒃ 12-ᒧᑦ ᑕᑯᓐᓇᖅᑎᑕᐅᖃᑦᑕᓚᐅᖅᑐᑦ ᑕᕐᕆᔭᓕᐊᖑᓯᒪᔪᓂᒃ ᐊᒻᒪᓗ 
ᓂᕈᐊᖅᓯᑎᑕᐅᓪᓗᑎᒃ ᐊᑑᑎᖃᕐᓂᖅᐹᖑᓱᕆᔭᒥᓐᓂᒃ ᓄᖅᑲᓚᕿᒍᑕᐅᔪᓐᓇᖅᓱᕆᔭᒥᓐᓂᒃ ᓯᒡᒐᓕᐊᖅᑐᕐᓂᕐᒧᑦ. 
ᓂᕈᐊᖃᑦᑕᓚᐅᖅᑐᑦ ᐃᓘᓐᓇᖏᓐᓂ ᐱᖓᓱᓂ ᐊᕕᑦᑐᖅᓯᒪᕕᐅᔪᓂ ᐊᐅᓪᓚᖅᑎᑕᐅᓪᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᐊᒻᒪᓗ ᓄᐊᑕᐅᓪᓗᑎᒃ ᓂᕈᐊᕈᑎᐅᔪᑦ ᓵᓚᖃᕈᑕᐅᓚᐅᖅᑐᑦ 
ᑕᑯᑦᓴᐅᑎᑕᐅᔪᑦᓴᒥᒃ. 
 
ᐃᓕᓐᓂᐊᖅᑏᑦ ᓂᕈᐊᖅᓯᓯᒪᔪᑦ "ᖃᓄᐃᓐᓂᕈᒪᓕᑭᐊᖅ ᐊᕐᓇᖅ" ᐱᐅᒋᔭᐅᓂᖅᐹᖑᓪᓗᓂ ᓴᖅᑭᔮᖅᑎᑕᖅ 2004-ᒥ 
ᐱᓕᐅᑎᔪᓂ, ᑕᑯᑦᓴᐅᑎᑕᐅᓛᖅᑐᖅ ᑕᓚᕖᓴᒃᑯᑦ ᐅᑭᐅᖅᑕᖅᑐᓗᑦᑖᒥ ᓯᕗᓂᑦᓵᕐᔪᑦᑎᓐᓂ ᑕᖅᑭᓂ ᖃᐃᔪᓂ. 
 
6-ᓂᒃ ᓵᓚᖃᖅᑐᖃᓚᐅᖅᑐᑦ ᐊᒧᔭᐅᓪᓗᑎᒃ ᐊᑐᓂᑦ ᐊᕕᑦᑐᖅᓯᒪᕕᐅᔪᓂ ᐊᒻᒪᓗ ᐊᑐᓂᑦ ᐱᑖᖅᑎᑕᐅᓛᖅᑐᑦ 
ᖃᕆᓴᐅᔭᒃᑰᕈᓐᓇᖅᑐᒥᒃ ᐊᔾᔨᓕᐅᕈᑎᒥᒃ ᐊᒻᒪᓗ ᐊᔾᔨᑦᓴᔭᖓᓂᒃ. 
 
ᒪᒃᑯᑦᑐᐃᑦ ᐊᒻᒪᓗ ᐃᓕᓐᓂᐊᖅᑎᑦᓯᔨᖏᑦ ᐱᓕᕆᐊᒥᒃ ᑐᓴᕈᒥᓇᖅᑐᖁᑎᖃᓚᐅᖅᑐᑦ ᐅᖃᖃᑦᑕᖅᑐᑎᒃ ᐃᒪᓐᓇ 
"ᑖᓐᓇ ᐱᔾᔪᑎᒋᓪᓗᒍ (ᖃᓄᐃᓐᓂᕈᒪᓕᑭᐊᖅ ᐊᕐᓇᖅ) 50-ᓂᒃ ᐱᔾᔪᑎᑦᓴᖃᓕᖅᑐᖓ ᓱᒻᒪᑦ 
ᓯᒡᒐᓕᐊᖅᑐᕆᐊᓯᔾᔮᖏᒻᒪᖔᕐᒪ. ᑕᐃᒪᓐᖓᓕᒫᖅ", "ᓄᖅᑲᕈᒪᑦᓴᐅᑎᒋᓕᓚᐅᖅᑐᖓ ᑕᑯᒐᒃᑯᑦ", ᐊᒻᒪᓗ "ᐱᐅᔪᒻᒪᕆᒃ, 
ᐃᓕᓐᓂᐊᖅᑏᑦ ᖁᕕᐊᓚᐅᖅᑐᑦ ᐃᓚᐅᖃᑕᐅᔪᓐᓇᕋᒥᒃ ᐃᓱᒪᓕᐅᕈᑕᐅᓂᖏᓐᓄᑦ". ᑲᔪᓯᓂᖃᑦᓯᐊᖅᓯᒪᓂᖓᓄᑦ 
ᐱᓕᕆᐊᖅ ᐸᕐᓇᑕᐅᕙᓪᓕᐊᓕᖅᑐᑦ ᐋᖅᑭᑦᓱᐃᒍᒪᓪᓗᑎᒃ ᓯᒡᒐᓕᐊᖅᑐᑦᑕᐃᓕᓂᖅ 2005-ᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᑎᑦ: 
ᒥᐅᕆᐊᒻ ᕙᐃᑦᒪᓐ, ᓄᓇᑦᓯᐊᑉ ᒐᕙᒪᒃᑯᖏᑦ (867) 920-8826 
ᐃᐊᓐ ᐹᑯ, ᔫᑳᓐ ᒐᕙᒪᒃᑯᖏᑦ (867) 667-8394 
ᔮᔅᒦᓇ ᐱᐸ, ᓄᓇᕗᑦ ᒐᕙᒪᒃᑯᖏᑦ (867) 975-6032 


